
Mensahe 2
Napanag-iya ang Yuta sa Canaan sa Pagpildi sa Satanasnong Pwersa

Basahong Kasulatan: Jos. 1:2, 6, 11; 5:13-15; 6:1

Sa Daang Tugon dunay tipolohiya, grupo sa mga hulagway, ug sa Bag-ong
Tugon dunay kompletong katumanan nianang tipolohiyaha kalabot sa
pamatigayon sa Dios—1 Cor. 10:3-4, 1, 11.

Ang basahon sa Josue basahon nga dunay lalom nga mga hulagway—1:13;
2:18; 3:3, 10-11; 5:12; 6:6.

Ang tiunayng kahulogan sa basahon sa Josue mao ang pagpakabaton sa
yuta—1:2, 6; 5:12.

Aron makasabot sa kahulogan sa pagsulod sa mga Israelinhon sa Canaan
ug sa pakig-away sa Canaan, kinahanglan masayod ta nga dunay duha-ka-
pilong kahulogan sa tipolohiya ang Canaan—Col. 1:12; Efe. 1:3; 2:2; 6:12:

A. Sa positibong bahin, ang Canaan, nga yuta sa kadato, naghulagway sa malang-
kobon-sa-tanan nga Cristo ug sa dili matugkad nga kadato Niya—Deut. 8:7-10;
Col. 1:12; Efe. 3:8:

1. Ang maayong yuta maoy kinahingpitang hulagway ni Cristo nga makita sa
Kasulatan—Deut. 8:7.

2. Ang maayong yuta, ang yuta sa Canaan, hulagway ni Cristo nga tanan ug
naa sa tanan ug maoy tanan alang nato—Efe. 3:8.

3. Sa Biblia hulagway, simbolo, ni Cristo ang yuta—Gen. 1:9; 2 Ped. 3:5:

a. Ang yutang nitungha gikan sa tubig sa kamatayon sa ikatulong adlaw sa
Genesis 1:9-10 ug 13 hulagway sa nabanhawng Cristo nga nigula gikan sa
kamatayon sa ikatulong adlaw.

b. Daghang nagkalainlaing matang sa kinabuhi sa Genesis 1:11-12 ug 24-
25 ang nanurok sa yuta; nagtimaan kini nga si Cristo ang tinubdan sa
tanang matang sa kinabuhi.

c. Ang tuyo sa Dios nga gipadayag sa Kasulatan mao nga mahimo gyod un-
tang yuta nato si Cristo—Deut. 8:7-10.

4. Gihulagway sa yuta sa Canaan si Cristo nga maayong yuta, ang yutang
nigula gikan sa tubig sa kamatayon—Gen. 1:9; Jos. 1:13.

B. Sa negatibong bahin, nagtimaan ang Canaan sa bahin sa kahanginan, ang la-
ngitnong bahin, sa ngitngit nga gingharian ni Satanas, ang kalangitan nga puno
sa pwersa ni Satanas—Efe. 2:2; 6:12:

1. Dunay iyahang pagbulot-an ug mga manulonda si Satanas, nga mga sakop
niya ingon nga mga pamunoan, kagamhanan, ug mga magbubuot sa kangit-
ngitan ning kalibotana; busa duna siyay gingharian, ang pagbulot-an sa
kangitngitan—Buh. 26:18; Mat. 12:26; 25:41; Efe. 6:12; Col. 1:13.

2. Naningkamot si Satanas, nga kaaway sa Dios, kutob sa iyang mahimo nga
maulang ang katawhan sa Dios sa pagpahimulos sa malangkobon-sa-tanan
nga Cristo nga maayong yuta; hangtod ning adlawa, gitaptapan sa daotang
pwersa ang malangkobon-sa-tanan nga Cristo aron dili makita sa katawhan
sa Dios—2:8, 18; 2 Cor. 4:3-4.

3. Gipakita sa basahon sa Efeso nga dunay nagkalainlaing sapaw sa kalangi-
tan—1:3; 2:2; 6:12:



a. Naa si Cristo sa kinahabogang sapaw, sa ikatulong langit, aron mahimong
tanan nato isip maayong yuta nato—Deut. 8:7-10.

b. Dunay ubos-ubos nga sapaw sa kalangitan—ang kahanginan, diin giu-
lang ni Satanas nga magbubuot sa pagbulot-an sa kahanginan ang mga
tawo sa yuta aron dili sila makakontak sa Dios ug modawat ni Cristo; gi-
hulagwayan kini sa mga Canaanhon, nga nag-ulang sa Israel sa pagsulod
sa maayong yuta—Efe. 2:2.

4. Naghulagway ang mga Canaanhon sa hulog nga mga manulonda, sa ma-
supilong mga manulonda nga nisunod ni Satanas, nga nahimong kagam-
hanan, mga magbubuot, ug mga pagbulot-an sa gingharian ni Satanas, ang
espirituhanong pwersa sa daotan sa kalangitan—Bug. 12:4, 7; Efe. 6:12.

C. Gihisgotan sa Efeso ang duha ka aspeto sa kahulogan sa Canaan sa tipolohiya;
ning bahina, ikatandi sa Efeso ang basahon sa Josue sa Daang Tugon kay re-
kord man sa “Canaan” kining duha ka basahon:

1. Pagsulod gyod sa mga anak sa Israel sa Canaan, napahimuslan nila ang ka-
dato ni Cristo ug nakig-away—dJos. 5:12; 6:1-21.

2. Naghisgot ang Efeso 3:8 sa kadato ni Cristo, ug naghisgot ang 1:3; 2:6; ug
6:12 sa kalangitan; nagpakita kini nga sa iglesia magpahimulos gyod ta sa
kadato ni Cristo ug makig-away sa espirituhanong pakig-away.

3. Kon wala ang basahon sa Josue dili gyod ta hingpit nga makasabot sa espi-
rituhanong pakig-away sa Efeso 6:10-20.

V. Kon buot natong mapanag-iya ang maayong yuta aron matuman ang tuyo
sa Dios, makig-away gyod ta sa espirituhanong pakig-away aron mapildi
ang satanasnong pwersa—dJos. 6:21:

A. Kinahanglan makaamgo ta sa panginahanglan sa espirituhanong pakig-away—
ang pakig-away tali sa gingharian ni Satanas ug sa gingharian sa Dios—Mat.
6:10; 7:21; 12:26, 28; Isa. 14:12-14.

B. Sa andam nang manag-iya sa yuta sa Canaan ang Israel, nalukop ang yuta og
mga tawong gilukoban-og-demonyo, mga tigsimbag diosdios, ug mga Nephilim—
Num. 13:33.

C. Kay nagpuyo man sa yuta sa Canaan ang mga Nephilim, nga panagsagol sa
hulog nga mga manulonda ug sa hulog nga tawo, gisugo sa Dios ang mga anak
sa Israel nga ilogon kining yutaa ug laglagon ang tanang buhing binuhat didto
aron maputli ang kaliwat sa tawo—Deut. 7:1-2:

1. Segun sa diosnong hunahuna, puohon gyod ang mga nasod sa yuta sa Canaan
kay yawan-on man sila ug nasagolag mga demonyo—v. 2; Jos. 11:21-22; 14:6-
14.

2. Dili lang nagtimaan sa hulog nga mga manulonda ang mga Canaanhon
kondili sa mga tawo sab nga nakig-usa sa daotang mga espiritu, sa satanas-
nong gahom sa kangitngitan nga naa sa kahanginan—Num. 14:45.

D. Ang pagpakig-away sa Israel batok sa mga lumulupyo sa yuta naghulagway sa
dili makitang espirituhanong pakig-away nga nahitabo luyo sa makitang ta-
lan-awon dinhi sa yuta—Dan. 10:10-21; Efe. 6:10-20:

1. Mahinungdanon nga makita natongaluyo sa mga hitabo naay espirituhanong
pakigbisog nga dili makita sa mga mata sa tawo.

2. Gawas sa gubat dinhi sa yuta, dunay gubat tali sa Dios ug sa satanasnong
pwersa sa kahanginan—2:2; 6:12.

E. Ang pagpakig-away sa mga anak sa Israel sa mga Canaanhon aron mapanag-
iya ug mapahimuslan nila ang maayong yuta naghulagway sa espirituhanong



VI.

VII.

pakig-away sa iglesia sa kinatibuk-an, lakip na ang tanang bahin, batok sa “espi-

rituhanong pwersa sa daotan diha sa kalangitan” (v. 12) aron makapahimulos

ang mga balaan ni Cristo nga malangkobon-sa-tanan nga yuta.

F. Si Cristo ang atong maayong yuta, ug buot ang Dios nga mabatonan nato si
Cristo, apan dunay nag-ali nga yawan-on, demonyohanong pwersa tali nato ug
sa maayong yuta; kon buot tang makapanag-iya sa maayong yuta aron atong
mapahimuslan, pildihon gyod nato kining satanasnong pwersa—Col. 1:12-13;
2:15; Efe. 3:18; 6:11-12:

1. Dunay hilabihan katinuod nga espirituhanong pakig-away nga awayon gyod
nato; makig-away gyod ta aron mabatonan ang malangkobon-sa-tanan nga
Cristo ug matukod ang iglesia nga Lawas ni Cristo, ang bag-ong tawo, ug ang
gingharian sa Dios—vv. 10-12; 1 Tim. 6:12; 2 Tim. 2:3-4; Col. 1:13, 18; 2:19;
3:10-11.

2. Kon buot tang makapanag-iya ni Cristo aron atong mapahimuslan, kina-
hanglan mahimo tang hiniusang mag-aaway, ang iglesia nga Lawas ni Cristo,
nga makig-away ug mopildi sa satanasnong pwersa aron labi pa natong ma-
batonan si Cristo para matukod ang Lawas ni Cristo, magtukod ug magpa-
kaylap sa gingharian sa Dios aron makabalik si Cristo ug manunod sa yuta—
Efe. 3:8; 4:16; Mat. 24:14; Bug. 11:15.

Aron makaaway sa espirituhanong pakig-away, kinahanglan makita nato
ang panan-awong nagpadayag ni Cristo nga Kapitan sa kasundalohan ni
Jehova—dJos. 5:13-14:

A. Samtang si Josue ang makita nga kapitan sa kasundalohan ni Jehova, si Cristo
ang dili makita nga Kapitan nga makig-away sa pito ka banay sa Canaan alang
sa Israel—v. 14.

B. Tungod sa panan-awon ni Cristo nga Kapitan sa kasundalohan ni Jehova, mo-
barog gyod si Josue sa posisyon sa pagbalaan (pagkabalaan) sa tanang pana-
hon—wv. 15:

1. Ang pagkabalaan mao ang kinaiya ug kalidad sa pagkabalaan—Rom. 1:2.

2. Ang pagbalaan (ngadto sa Dios) mao ang praktikal nga epekto, ang kinaiya
nga naglihok, ug ang nahingpit nga kahimtang nga resulta sa pagbalaan—6:19,
22.

Kinahanglan masayod ta sa mahinungdanong mga hinungdan nga naka-
padaog sa katawhan sa Israel sa unang pakig-away nila—dJos. 6:1-20:

A. Ang pagpanirado sa Jerico, nga walay trapiko, walay pagsulod o paggula, nagti-
maan nga gigapos ang kagamhanan sa kangitngitan, ang espirituhanong pwersa
sa daotan nga naa sa kalangitan—Mat. 12:29; Efe. 6:12.

B. Wala nay buhaton pa ang katawhan sa Dios sa paglaglag sa Jerico.

C. Motuo ug mosalig lang sila sa Dios, mamati sa mando sa Kapitan sa kasundalo-
han sa Israel, ug magtuboy ni Cristo sa pagpas-an nila sa Arka—dJos. 6:3-11.

D. Ang pagpas-an sa mga sacerdote sa Arka dinhi nagpakita nga sa espirituhanong
pagpakig-away ang una gyong buhaton nato mao ang pagtuboy kang Cristo,
paunahon Siya sa tanang butang—vv. 4, 7-11; Col. 1:18:

1. Sa pagsulong sa katawhan sa Israel sa Jerico, gibuhat nila kini sa pagmando
ni Cristo nga gihulagwayan sa Arka—dJos. 5:14; 6:3-11.
2. Nanguna sa pagsulong sa mga kaaway ang Arka, nga hulagway ni Cristo,
nga Hepe-komandante nila—w. 4.
E. Ang maghilom hangtod sugoon na nga mosinggit nagpasabot sa pagbuhat uyon



sa paagi sa Ginoo nga dili magpadayag og bisan unsang hunahuna, opinyon, o
pagbati—v. 10.

Gidaog ang Jerico sa unang pakig-away sa Israel sa nakatabok na sila sa Jordan
dili sa pagpakig-away nila kondili sa pagpatingog nila sa mga trumpeta ug pag-
singgit, nga nagtimaan sa pagpanghimatuod ug pagmantala sa Dios ug ni Cristo
(sa Arka) tungod sa pagtuo diha sa pulong sa Dios nga nagtudlo nila—vv. 2-5.

VIII. Ang bugtong-talagsaong prinsipyo mao nga wala mag-agad sa pagpakig-
away ang espirituhanong kadaogan—nag-agad kini sa pagdayeg—2 Cron.
20:20-22:

A.
B.

Kat-onan gyod nato nga makadaog ni Satanas pinaagi sa atong pagdayeg.

Ang tawong nagdayeg sa Dios molabaw sa tanang butang ug mapadayonong
modaog pinaagi sa iyang pagdayeg; prinsipyo kini, ug kamatuoran kini—Heb.
11:30, 33-34; 13:15.

